
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

«——» «——————»  2023 թվականի N---Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 10-Ի N 1110-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի հոկտեմբերի 10-ի «Իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթները նոտարների, փաստաբանների, փաստաբանական գրասենյակների գործառույթների և այլ անձանց կողմից իրականացվելու կարգը սահմանելու մասին» N 1110-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.
1) Որոշման վերնագրում, 1-ին կետի 1-ին ենթակետում և N 1 հավելվածի վերնագրում «նոտարների, փաստաբանների, փաստաբանական գրասենյակների և այլ անձանց կողմից» բառերը փոխարինել «պետական կառավարման և տեղական ինքնակառավարման մարմինների, հանրային ծառայությունների միասնական գրասենյակների, նոտարների, փաստաբանների, փաստաբանական գրասենյակների, ինչպես նաև քաղաքացիների սպասարկման ոլորտում գործառույթներ իրականացնող այլ սուբյեկտների կողմից» բառերով:
2)  Որոշման 2-րդ կետում «մասին պայմանագրի ձևը» բառերը փոխարինել «պայմանները» բառով:
3) Որոշման N 1 հավելվածում՝
ա. 1-ին կետից հանել «աշխատակազմի» բառը.
բ.  2-րդ կետի 4-րդ ենթակետը ճանաչել ուժը կորցրած.
գ. 2-րդ կետը լրացնել հետևյալ բովանդակությամբ 6-րդ և 7-րդ ենթակետերով.
«6) պետական կառավարման և տեղական ինքնակառավարման մարմինները.
7) հանրային ծառայությունների միասնական գրասենյակները.».
դ. 3-րդ կետի «Հայաստանի Հանրապետության կառավարության 2013 թվականի հոկտեմբերի 10-ի N 1110-Ն որոշման (այսուհետ՝ որոշում) N 2 հավելվածով նախատեսված պայմանագրի հիման վրա» բառերը փոխարինել «սույն որոշման N 2 հավելվածով սահմանված պայմաններով կնքված պայմանագրի հիման վրա» բառերով:
ե. 4-րդ կետի «պայմանագրի լրացված և հաստատված օրինակը» բառերը փոխարինել «պայմաններով կազմված պայմանագրի հաստատված օրինակը».
զ. 6-րդ կետի 2-րդ ենթակետում «նախատեսված պայմանագիրը» բառերը փոխարինել «սահմանված պայմաններով կնքված պայմանագիրը».
է. 9-րդ կետում «, իսկ Հայաստանի Հանրապետության կառավարության լիազորած օպերատորի առնվազն տասը աշխատող» բառերը փոխարինել պետական կամ տեղական ինքնակառավարման մարմնի առնվազն մեկ աշխատող» բառերը, իսկ «նախատեսված պայմանագրի» բառերը փոխարինել «սահմանված պայմաններով կնքված պայմանագրի» բառերով.
ը. 13-րդ կետի «նախատեսված պայմանագրով նախատեսված» բառերը փոխարինել «սահմանված պայմաններով կնքված պայմանագրով նախատեսված» բառերով, իսկ «նախատեսված պայմանագիր կնքելու» բառերը փոխարինել «սահմանված պայմաններով պայմանագիր կնքելու» բառերով.
թ. 14-րդ կետի «նախատեսված պայմանագիր» բառերը փոխարինել «սահմանված պայմաններով պայմանագիր»:
ժ. 22-րդ կետի 1-ին և 2-րդ նախադասություններում «փաստաբանը կամ փաստաբանական գրասենյակը» բառերից հետո լրացնել «, պետական և տեղական ինքնակառավարման մարմինները,» բառերը.
ժա. 23-րդ կետում «, ինչպես նաև հանրային ռեգիստրների վարման (գրանցման) միասնական կենտրոնների սպասարկման գրասենյակների գործառույթներ իրականացնելու նպատակով ստեղծված պետական ոչ առևտրային կազմակերպությունն ստացված բոլոր բնօրինակ փաստաթղթերը պահում են իրենց մոտ և պատասխանատվություն են կրում դրանց պահպանման համար» բառերը փոխարինել «բոլոր բնօրինակ փաստաթղթերը պահում է իր մոտ և պատասխանատվություն կրում դրանց պահպանման համար» բառերով.
ժբ. 24-րդ կետում «Հայաստանի Հանրապետության կառավարության լիազորած օպերատորի» բառերը փոխարինել «պետական և տեղական ինքնակառավարման մարմինների» բառերով, իսկ «ծառայություններ մատուցող օպերատորի լիազորված աշխատողը» բառերը փոխարինել «ծառայություններ մատուցող պետական և տեղական ինքնակառավարման մարմինները» բառերով:
4) Որոշման N 2 հավելվածը շարադրել նոր խմբագրությամբ՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Արդարադատության                                                                                                                                                                            Նախագիծ                                        [image: GERB_HH]

Հավելված N 1
ՀՀ կառավարության
2023 թվականի ___________ __-ի
N _____ -Ն որոշման


«Հավելված N 2
ՀՀ կառավարության 2013 թվականի
հոկտեմբերի 10-ի N 1110-Ն որոշման


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ՌԵԳԻՍՏՐԻ ԳՈՐԾԱԿԱԼՈՒԹՅԱՆ ՏԵՂԵԿԱՏՎԱԿԱՆ ՀԱՄԱԿԱՐԳԻՆ ՄԻԱՆԱԼՈՒ ՊԱՅՄԱՆՆԵՐԸ 


 
	Գործակալություն (կողմ 1)
	Իրավաբանական անձանց պետական ռեգիստրի գործակալություն գրասենյակ

	Գրասենյակ (կողմ 2)
	Նոտար,փաստաբան,փաստաբանական գրասենյակ,պետական մարմինը՝ ի դեմս դրա ղեկավարի կամ լիազորված անձի, տեղական ինքնակառավարման մարմին՝ ի դեմս համայնքի ղեկավարի կամ լիազորված անձ

	Առարկան
	Գրասենյակի՝ ինքնաշխատ համակարգի միջոցով գործակալության տեղեկատվական համակարգին միանալու մասին (այսուհետ՝ համակարգին միանալ)

	Պայմանագիր
	Արդարադատության նախարարության իրավաբանական անձանց պետական ռեգիստրի գործակալության տեղեկատվական համակարգին միանալու մասին պայմանագիր

	Պայմանագրի կնքման ժամկետը
	 1.Սպասարկման գրասենյակների գործառույթներ իրականացնել ցանկացող անձը գործակալություն է ներակայացնում դիմում: Դիմումը ստանալուց հետո երկշաբաթյա ժամկետում պայմանագիր կնքելու մասին դիմումը մերժելու վերաբերյալ որոշում չընդունվելու դեպքում Գործակալությունը կնքում է պայմանագիրը:
2. պայմանագիրը կնքվում է անորոշ ժամկետով և գործում է մինչև սույն պայմանագրով կամ Հայաստանի Հանրապետության օրենսդրությամբ նախատեսված հիմքերով դադարելը:


	Պայմանագրի գինը
	1.Պայմանագրի ամսական վճարը որոշվում է Հայաստանի Հանրապետության կառավարության 2021 թվականի հոկտեմբերի 21-ի «Իրավաբանական անձանց պետական գրանցման հետ կապված լրացուցիչ վճարովի ծառայությունների ամբողջական ցանկը, այդ ծառայությունների իրականացման կարգը և վճարների չափերը հաստատելու և Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ փոփոխություններ կատարելու մասին» N 1746-Ն որոշմամբ:
2. եթե պայմանագրի 1-ին կետով նախատեսված Հայաստանի Հանրապետության կառավարության 2021 թվականի հոկտեմբերի 21-ի N 1746-Ն որոշման մեջ կատարվեն փոփոխություններ, ինչի արդյունքում փոփոխվի համապատասխան գինը, ապա նշված փոփոխությունն ուժի մեջ կմտնի կողմերի միջև Հայաստանի Հանրապետության կառավարության համապատասխան որոշումն ուժի մեջ մտնելու օրվան հաջորդող ամսվա 1-ից, եթե գրասենյակը սույն պայմանագրով նախատեսված կարգով միակողմանիորեն չհրաժարվի սույն պայմանագրից:
3. Գրասենյակի կողմից պայմանագրի գինը վճարվում է յուրաքանչյուր ամսվա համար մինչև այդ ամսվա առաջին աշխատանքային օրը համապատասխան գանձապետական հաշվեհամարին գումարը փոխանցելու միջոցով:
4. Գումարը համարվում է վճարված, երբ համապատասխան դրամական միջոցները մուտք են արվում Հայաստանի Հանրապետության ֆինանսների նախարարության գանձապետական բաժանմունքի համապատասխան հաշվին:


	Սպասարկման գրասենյակի այն գործառույթները, որոնց իրականացումը պատվիրակվում է կողմին
	Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատեր հաշվառված անձանց պետական հաշվառման ռեգիստրի գործառույթների իրականացման համար բոլոր դիմումների (բացառությամբ կողմերի համաձայնությամբ որոշակի գրանցման/հաշվառման դիմումների որոշակի տեսակների)  ընդունումը և այդ գործառույթների միջոցով կազմված փաստաթղթերի տրամադրումը։ 

	Կողմերի հայտարարությունները և հավաստումները
	1.Գրասենյակն անվերապահորեն հայտարարում և հավաստում է, ինչպես նաև պարտավորվում է ժամանակի ցանկացած պահի գործակալության պահանջով հայտարարել և հաստատել, որ ինքը համապատասխանում է Հայաստանի Հանրապետության օրենսդրությամբ գործակալության սպասարկման գրասենյակների գործառույթներն իրականացնող անձի կարգավիճակ ձեռք բերելու համար նախատեսված նվազագույն պահանջներին:
2. Գրասենյակն անվերապահորեն հայտարարում և հավաստում է, որ սույն պայմանագրի հիման վրա համակարգին միանալը կկիրառի բացառապես սույն պայմանագրով նախատեսված իրավունքների ու պարտականությունների իրականացման համար:
3. Կողմերը հայտարարում և հավաստում են, որ սույն պայմանագրի իրականացումը չի համարվում փաստաբանական կամ նոտարական գործունեություն և, հետևաբար, սույն պայմանագրով նախատեսված գործառույթների իրականացման վրա չի տարածվում փաստաբանական կամ նոտարական գործողությունների գաղտնիության սկզբունքը:
4. 3-րդ կետը չի վերաբերում համակարգին միանալու հետ կապ չունեցող խորհրդատվությանը և փաստաթղթերի կազմմանը, այդ թվում՝ մինչև սույն պայմանագրով նախատեսված գործողությունների իրականացումը գրասենյակի կողմից իր հաճախորդներին տրված խորհրդատվությանը և համակարգից դուրս փաստաթղթեր պատրաստելուն:
5.Գրասենյակն անվերապահորեն հայտարարում և հավաստում է, որ պայմանագրի կնքմանը նախորդող մեկ տարվա ընթացքում իր հետ իր մեղքով չի լուծվել գործակալության տեղեկատվական համակարգին միանալու մասին պայմանագիրը:


	Համակարգին միանալու գործընթացը և տեխնիկական սպասարկումը
	1. պայմանագիրը կնքելուց հետո կամ պայմանագրի համաձայն ծառայություն մատուցելու իրավասություն  մեկ ամսվա ընթացքում գործակալությունը գրասենյակին տեղեկացնում է համապատասխան մասնագետների վերապատրաստման դասընթացների տարբերակների մասին՝ նշելով դասընթացների կազմակերպչին, դասընթացների անցկացման վայրը, դասընթացների սկիզբը և տևողությունը, դասընթացների վճարի չափը և այլ անհրաժեշտ պայմաններ:
2. Համապատասխան մասնագետի կողմից դասընթացներն ավարտվելուց և համապատասխան քննությունը դրական հանձնելու օրվանից երկու աշխատանքային օրվա ընթացքում գործակալությունը գրասենյակի համար համակարգում բացում է համապատասխան տիրույթ(ներ) և գրասենյակին տրամադրում համապատասխան թվով մուտքի անուններ, գաղտնաբառեր, ինչպես նաև ըստ անհրաժեշտության՝ անվտանգության սարք(եր):
3. Պայմանագիրը որևէ հիմքով լուծելուն պես գործակալությունն անմիջապես չեղարկում է ծածկանունն ու գաղտնաբառը: Գրասենյակը պարտավոր է անվտանգության սարքը (եթե այդպիսին տրամադրվել է) գործակալություն վերադարձնել ծածկանունն ու գաղտնաբառը չեղարկելու պահից հինգ աշխատանքային օրվա ընթացքում:


	Կողմերի այլ իրավունքերը և պարտականությունները
	1. Գրասենյակը պարտավոր է`
1.1. բարեխղճորեն օգտվել ինքնաշխատ համակարգից, չշրջանցել ինքնաշխատ համակարգն օգտագործելու ծրագրային սահմանափակումները, չիրականացնել կամ չփորձել իրականացնել ծրագրային կոդի վերծանում, հետադարձ ինժիներինգ, կոդի փոփոխություն, տվյալների ամբողջական շտեմարանի պատճենահանում կամ որևէ այլ կերպ չմիջամտել կամ չփորձել միջամտել համակարգի բնականոն աշխատանքին.
1.2. ապահովել համակարգում առկա անձնական տվյալների պաշտպանությունը՝ Հայաստանի Հանրապետության օրենսդրությամբ սահմանված ծավալներով և չափով.
1.3. համակարգին միանալու միջոցով ծառայություններ մատուցելիս` ապահովել Հայաստանի Հանրապետության օրենսդրության պահանջների կատարումը, այդ թվում` նաև փաստաթղթեր ներկայացնող և գրանցման համար դիմող անձանց ինքնության պատշաճ ստուգումը և նույնականացումն իր աշխատողների կողմից.
1.4. համակարգից օգտվելու նպատակով ձեռք բերել գործակալության կողմից մատնանշված համակարգի էլեկտրոնային ստորագրություն (ստորագրություններ).
1.5. գաղտնաբառը և ծածկագիրը չտրամադրել գրասենյակի աշխատող չհամարվող որևէ անձի.
1.6. համակարգին միանալու միջոցով երրորդ անձանց ծառայություններ մատուցելիս` պարզաբանել նրանց համակարգի հնարավորությունները, այդ թվում՝ տիպային փաստաթղթերի կիրառմամբ գրանցումներ կատարելու հնարավորությունը, և երրորդ անձանց պահանջով գրանցման համար անհրաժեշտ փաթեթը պատրաստել ու գրանցման ներկայացնել համակարգում զետեղված տիպային փաստաթղթերի հիման վրա.
1.7. համակարգին միանալու միջոցով երրորդ անձանց ծառայություններ մատուցելիս` պահպանել էթիկայի և մարդկային համակեցության կանոնները, բարեհամբույր սպասարկել գործառույթից օգտվելու համար դիմող բոլոր անձանց.
1.8. համակարգին միանալու միջոցով երրորդ անձանց ծառայություններ մատուցել` առանց որևէ խտրականության.
1.9. սահմանել համակարգին միանալու միջոցով երրորդ անձանց մատուցվող ծառայությունների մանրամասն սակագին, սակագինը փակցնել իրենց գրասենյակում` տեսանելի վայրում, ինչպես նաև զետեղել գրասենյակի համացանցային պաշտոնական էջում՝ կայքի առկայության դեպքում, ծառայության համար դիմող անձի պահանջով վճարն ընդունել ինչպես կանխիկ՝ պահպանելով կանխիկ վճարումները կարգավորող օրենսդրության պահանջները, այնպես էլ` անկանխիկ.
1.10. պահպանել համակարգ մուտք արված փաստաթղթերի բնօրինակները՝ Հայաստանի Հանրապետության օրենսդրությամբ սահմանված ժամկետներում ու կարգով, և պատասխանատվություն կրել դրանց անվտանգության ու պահպանության համար.
1.11. մինչև յուրաքանչյուր ամսվա 10-ը, հանձնման-ընդունման ակտի հիման վրա, նախորդ ամսվա ընթացքում հիմք հանդիսացած փաստաթղթերի բնօրինակները հանձնել գործակալություն, եթե Հայաստանի Հանրապետության օրենսդրությամբ նախատեսված չէ, որ այդ փաստաթղթերի բնօրինակները պետք է պահպանվեն գրասենյակում.
1.12. մեկօրյա ժամկետում դիմել գործակալությանը՝ գրասենյակի կողմից գործակալության սպասարկման գրասենյակների գործառույթների իրականացումը կասեցնելու պահանջով՝ մինչև իր կողմից հավաստումների և հայտարարությունների վերահաստատումը, եթե սույն պայմանագրի կատարման ընթացքում գրասենյակը համոզվում է, որ սույն պայմանագրով կատարված կամ կատարվելիք հայտարարություններն ու հավաստումներն այլևս չեն համապատասխանում իրականությանը.
1.13. կապ հաստատող տվյալների, այդ թվում՝ էլեկտրոնային փոստի հասցեի փոփոխության դեպքում հնգօրյա ժամկետում դրա մասին տեղեկացնել գործակալությանը՝ նշելով փոփոխված տվյալները:
2. Գրասենյակն իրավունք չունի համակարգին միանալու միջոցով ստացված տեղեկություններն օգտագործելու սույն պայմանագրի հետ կապ չունեցող որևէ նպատակով, այդ թվում` նաև որպես ապացույց դատարանում կամ վեճերի լուծման այլ մեխանիզմների ժամանակ՝ բացառությամբ կողմերի միջև սույն պայմանագրի կատարման հետ կապված վեճերի:
3. Գրասենյակն իրավունք ունի`
3.1. համակարգին միանալու միջոցով ծառայություններ մատուցելու երրորդ անձանց՝ ծառայությունների համար գանձելով ծառայության վճար.
3.2. ազատորեն սահմանելու ծառայության վճարը՝ պայմանով, որ այդ վճարը կկիրառվի բոլոր անձանց նկատմամբ` առանց խտրականության.
3.3. հնարավորինս սեղմ ժամկետներում աշխատակազմից ստանալու համակարգին միանալուն վերաբերող տեխնիկական խորհրդատվություն՝ առկա կամ հայտնաբերված տեխնիկական խնդիրների լուծման նպատակով։
4. Գործակալությունն իրավունք ունի`
4.1. համակարգի անվտանգության ապահովման, ինչպես նաև անբարեխիղճ օգտագործումը կանխելու նպատակով արգելափակելու գրասենյակի մուտքն ինքնաշխատ համակարգ` արգելափակումն իրականացնելու պահից երկու աշխատանքային օրվա ընթացքում էլեկտրոնային փոստի կամ հեռախոսային կապի միջոցով դրա մասին ծանուցելով գրասենյակին։


	Պայմանագրի կատարման նկատմամբ վերահսկողությունը	և պարտավորությունների խախտման համար պատասխանատվությունը
	1. Գործակալությունն իրավունք ունի ստուգելու գրասենյակի կողմից պայմանագրով նախատեսված պարտավորությունների կատարման պատշաճությունը և պայմանագրով իրականացված կամ իրականացվելիք հավաստումների ու հայտարարությունների համապատասխանությունն իրականությանը:
2. Պայմանագրով նախատեսված ստուգման անհրաժեշտության դեպքում գործակալությունը կարող է`
2.1. պահանջել ներկայացնել անհրաժեշտ փաստաթղթեր, այդ թվում` նաև ծառայությունների մատուցման սակագին, համակարգ մուտք արված փաստաթղթերի բնօրինակներ, գրասենյակի հավաստումները և հայտարարությունները հիմնավորող փաստաթղթեր.
2.2. գրասենյակին ծանուցել նրա տարածքում ուսումնասիրություն իրականացնելու անհրաժեշտության, այդ թվում` նաև սակագների փակցված լինելը, սպասարկման որակը և համակեցության կանոնների պահպանումն ստուգելու մասին: Այս դեպքում գործակալությունն էլեկտրոնային փոստի կամ հեռախոսի միջոցով գրասենյակին ծանուցում է նախատեսվող ուսումնասիրության մասին` նշելով ուսումնասիրության մոտավոր ժամանակը, ուսումնասիրության ենթակա հարցերի շրջանակը և ուսումնասիրության աշխատանքներում ներգրավված անձանց տվյալները:
3. Գործակալությունն իրավասու է նաև իրականացնելու «թաքնված ուսումնասիրություններ», երբ, առանց գրասենյակին հայտնելու, վերջինիս մատուցած ծառայություններից, որպես երրորդ անձ, օգտվում է գործակալության աշխատողը կամ մասնագիտացված կազմակերպության աշխատողը կամ այլ մասնագետ:
4. Յուրաքանչյուր դեպքում գրասենյակն իրավասու է չհամաձայնելու սույն պայմանագրով նախատեսված ստուգման անցկացման հետ` դրա մասին ուղղակիորեն տեղեկացնելով գործակալությանը: Հակառակ դեպքում համարվում է, որ գրասենյակը տվել է իր համաձայնությունը:
5. Եթե գրասենյակն օգտվում է պայմանագրով նախատեսված ստուգումից հրաժարվելու իր իրավունքից կամ սույն պայմանագրով նախատեսված դեպքում դիմում է գործակալություն` իր կողմից սպասարկման գրասենյակների գործառույթների իրականացումը կասեցնելու համար, ապա իր կողմից սպասարկման գրասենյակների գործառույթների իրականացումը կասեցվում է` մինչև համապատասխան խոչընդոտների վերացումը:
6. Եթե գործակալությունը հայտնաբերում է պայմանագրի պահանջների խախտում, ապա դրա մասին էլեկտրոնային փոստի միջոցով կամ գրավոր կամ որևէ այլ եղանակով ծանուցում է գրասենյակին:
7. Գրասենյակը պայմանագրով նախատեսված ծանուցումն ստանալու պահից տասնհինգ օրվա ընթացքում պարտավոր է շտկել թերությունները և դրա մասին տեղեկացնել գործակալությանը: Այդ դեպքում ծանուցման պահից մինչև սխալների շտկումը գործակալությունը կասեցնում է սույն պայմանագրով նախատեսված իր պարտավորությունների կատարումը:
8. Տասնհինգօրյա ժամկետում սխալները չշտկելու և դրա մասին գործակալությանը չծանուցելու դեպքում, ինչպես նաև այն դեպքում, երբ խախտումը հայտնաբերվել է օրացուցային տարվա ընթացքում երկրորդ անգամ՝ առանց ծանուցման, գործակալությունը միակողմանիորեն դադարեցնում է սույն պայմանագիրը՝ դադարեցման պահից տասն աշխատանքային օրվա ընթացքում դրա մասին ծանուցելով գրասենյակին:
9. Գրասենյակը պայմանագրի վճարման ժամկետը խախտելու համար գործակալությանը վճարում է տույժ՝ կետանցի յուրաքանչյուր օրվա համար պայմանագրով նախատեսված ամսական վճարի 0,5 տոկոսի չափով։


	Պայմանագրի փոփոխությունները և լուծումը
	1. Գործակալության կողմից պայմանագիրը միակողմանիորեն դադարեցվում է սույն պայմանագրով նախատեսված կարգով՝ հիմք ընդունելով գրասենյակի կողմից կատարված պայմանագրային պարտավորությունների խախտումները:
2. Գրասենյակն իրավասու է իր ընտրությամբ, առանց պատճառաբանության, դրա մասին գրավոր ծանուցելով գործակալությանը, միակողմանիորեն լուծելու պայմանագիրը: Այդ դեպքում պայմանագիրը համարվում է լուծված` գործակալությունում ծանուցումն ստանալու ամսվա վերջին աշխատանքային օրը:
3. Պայմանագիրը կարող է միակողմանիորեն փոփոխվել Հայաստանի Հանրապետության կառավարության 2021 թվականի հոկտեմբերի 21-ի N 1746-Ն որոշման մեջ փոփոխություններ կատարելու հիմքով: Այդ դեպքում գործակալությունը դրա մասին ծանուցում է գրասենյակին, և պայմանագրի փոփոխություններն ուժի մեջ են մտնում Հայաստանի Հանրապետության կառավարության որոշումն ուժի մեջ մտնելուն հաջորդող ամսվա 1-ից:
4. Պայմանագրի նախատեսված դեպքում պայմանագրի միակողմանի փոփոխության դեպքում որևէ հավելյալ փաստաթուղթ չի կնքվում, և պայմանագիրը համարվում է մեխանիկորեն փոփոխված:
5. Պայմանագիրը գործակալության կողմից կարող է միակողմանիորեն փոփոխվել նաև Հայաստանի Հանրապետության օրենսդրության այնպիսի փոփոխությունների դեպքում, երբ պայմանագիրը չփոփոխելը կհակասի փոփոխված օրենսդրությանը: Նշված փոփոխությունները նույնպես ուժի մեջ են մտնում համապատասխան օրենսդրական փոփոխություններին հաջորդող ամսվա սկզբից:

